
Lenane-Thuto 

Notes - 
 

THUTO EA # 1: 
 

I. Selelekela. 
II. Thuto ea Ho Tseba Molimo: 

A. Bohlokoa ba Ho Tseba Molimo. 
B. Molimo a ka tsejoa joang? 

 
THUTO EA #2: 

 
II. Thuto ea Ho Tseba Molimo: 

B. Molimo a ka tsejoa joang? (nts’etso-pele). 
 
 

THUTO EA #3: 
 

III. Likarolo tse ‘ne tsa ho Tseba Molimo: 
A. Selelekela. 
B. Tlhokomelo. 
C. Limelo. 

 
THUTO EA #4: 

 
III.  Likarolo tse ‘ne tsa ho tseba Molimo: 

C. Limelo. (Nts’etso-pele.) 
D. Liketso. 

 
THUTO EA #5: 

 
III. Likarolo tse ‘ne tsa ho tseba Molimo: 

E. Limelo. 
Tlhahlobo. 

Notes - Tlhahlobo 

Lipotso tse ka lebelloang, limaraka li 20 
1) Hlalosa mathata a theo ho tsebeng Molimo (maq. 6, 7). 
2) O sebelisa Bibele, haha ntlha ea kamohelo ea Ts’enolo e Akaretsang (Maq. 10, 

11). 
3) Hlalosa hore na liketsahalo tsa ho hopola le ho lebala lisebelisana joang 

ho tsebeng Molimo (Maq. 30, 31). 
4) Sebelisa 1 Jn 4 ho hlalosa ketsahalo ea ho tseba Molimo ka limelo (maq. 33- 

35). 
5) Hlalosa lintlhaku tsa-“P” tse tharo tse hlalosang nako ea rona le Molimo, o 

be o hlalose ntlha ka ngoe. (maq. 40, 41). 
6) Hlalosa taba ea sebopeho sa bosafeleng (maq. 46, 47). 

 
Lipotso tse ka lebelloang, limaraka li 10 

1) Sebelisa Bibele/Mangolo ho bonts’a bohlokoa ba ho tseba Molimo (Maq. 4, 5). 
2) Sebelisa Baefese ho bolela likarolo tse tharo tsa Sephiri sa Molimo (leq. 5). 
3) Sebelisa Bibele ho bonts’a hore ke Molimo a etsang hore re Tsebe ka Eena 

(leq. 8). 
4) Hlalosa lentsoe “Ts’enolo” (leq. 9). 
5) Ka lipolelo tse peli kapa tse tharo, hlalosa Ts’enolo e Tsoellang-pele (leq. 13). 
6) Hlalosa mekhoa e meraro e bonts’ang Ts’enolo e Khethehileng (maq. 15-17). 
7) Bolela hore na “Ts’enolo e Tlaase” ke eng. (maq. 18, 19) 
8) Khetha a mabeli a mabitso a “Jehova” Molimo o a bolele o be o a hlalose 

(litemana tse ts’ehetsoang ha li ea lebelloa hakaalo; leq. 28). 
9) Bolela liketso tse tharo tse thibelang tsebo ea Molimo (maq. 36, 37). 
10) O ts’ehetsa ka Lengolo le le leng, hlalosa hore na kutlo e hokahanyoa joang le 

ho tseba Molimo (leq. 39). 
11) Ka bokhuts’oane hlalosa hore na molao o fumanoang ho Jn 3:30 o amahangoa joang 

le ho tseba Molimo (leq. 44). 
12) Hobaneng Pako e lokela ho ba sebopeho sa motho ea batlang ho tseba 

Molimo (leq. 46)? 

I. Selelekela. 

 
A. Bohlokoa ba ho tseba Molimo. 

 
1. Thuto ea ho tseba Molimo ke e ngoe ea lithuto tsa bohlokoa ka ho 

fetisisa lithutong tsa Bokreste. 
 

2. Thuto ea ho tseba Molimo e fana ka kutloisiso e etellang pholoho pele, 
le hore na pholoho e tlisang. 

 
3. Bophelo bo sa feleng ke ho tseba Molimo (sheba Jn  17:3). 

Notes - 

 

 
 

Moelelo oa Jn 17:3 ke o fe? 
 

B. Lintlha tsa thuto ena. 
 

1. Mona ke karolo ea pele ea likarolo tse peli thutong ena. 
 

a. Karolo ena e shebana le ho sekamela haholo thuto-Molimong ea ho tseba Molimo. 
 

b. Karolo ea II ea ho Tseba Molimo  e shebana haholo le Ts’ebetso le ts’ebeletso ea Ho 
Tseba Molimo. 

 
2. Thuto ena e arotsoe likarolo tse peli 

 a. Thuto ea ho tseba Molimo. 

1) Karolo ena ea thuto e shebana haholo le mokhoa oo motho a 
tsebang Molimo ka oona sethatong. 

 
2) Karolo e ngoe ea thuto ena e qotsitsoe lithutong tsa Dr. J.R. 

Williams, eo e leng Moprofesa oa Thuto-Molimo, Junifesiting 
ea Regent.1 

Notes - b. Thuto-Molimo ea Ho Tseba Molimo. 

1) Karolo ena ea thuto e haha mokhoa o nang le lotomano e ntle 
ea ho utloisisa tsela eo Bakreste ba holang ka eona Tsebong ea 
Molimo. 

 
2) Karolo ena ea thuto e bitsoa “Likarolo tse ‘ne Tsa Tsela (‘mila) 

ea ho Tseba Molimo”. 
 

II. Thuto ea ho Tseba Molimo. 
 

A. Bohlokoa ba ho Tseba Molimo. 
 

1. Karolo ea bophelo ba Motho. 
 

a. Histori e bonts’a hore motho e sale a na le potso ea ho tseba 
Molimo. 

 
b. Ho sa tsotellehe hore na karabelo ea potso ena e tla ka thuto-tsa-

borabohlale, kapa litumelo-khoela, ‘nete e ntse e sala e le hore 
motho o nka potso ea ho tseba Molimo e le ntho e kholo-kholo. 

 
c. Hantle-ntle, hona le ntho ka ho motho e batlang ho fihlella tsebo 

ena e kholo-kholo. 
 
 

 

A ko nahane ka litsela (tsa Bokreste le tseo e seng tsa 
Bokreste) tseo motho a li etsang e le teko ea ho tseba 

Molimo ka litloaelo tsa bolumeli, thuto tsa 
borabohlale le lithuto tsa boramahlale? 

2. Mangolo a Halalelang. 
 

a. Bohlokoa bo bonoang chalimong ea botho. 
 

1) Sheba lillo tsa Jobo (Jobo  23:3). 
 

2) Sheba pelo ea Filipi kopong ea hae (Jn  14:8). 
 

b. Bohlokoa bo bonoang chalimong ea Bo-Molimo. 
 

1) Maikutlo a Molimo ke a fe ka bohlokoa ba Ho Tseba Molimo 
(sheba Jer 9:23, 24)? 

 
2) Hantle thahasello le tabatabelo ea Molimo ea Mantlha ke e fe 

(sheba Esa 11:9 le Jer 31:34)? 
 

3) Ke eng seo Molimo a se batlang ka ho fetisisa, ho feta lintho 
tsohle, sechabeng sa hae (sheba Hos 6:6 le Math 23:23)? 

 
c. Kotsi e hlahisoang ke ho fokolloa ke tsebo ea Molimo. (sheba 

tatellano ea maikutlo ho Esa 1:2-7 le Hos  4:1-6). 
 

B. Molimo a ka tsejoa joang? 
 

1. Sephiri sa Molimo. 
 

a. Pele, re lokela ho utloisisa le ho ananela hore Molimo a ke ke a 
tsejoa ka litsela tse ts’oanang hantle le litsela tseo lintho kapa 
batho ba tsejoang ka tsona (sheba 1 Marena 8:12). 

 
b. Kamehla liketso tsa Molimo li kenyeletsa karolo e itseng ea 

sephiri. 
 

1) Hona le “sephiri sa Thato ea Hae” (Bae  1:9). 
 

2) Hona le “sephiri sa Kreste” (Bae  3:4). 
 

3) Hona le “sephiri sa Evangeli” (Bae   6:19). 

Notes - 

Notes c. Hona le mathata a mabeli a kenellang “karolong ea sephiri” sa ho 
tseba Molimo. 

 
1) Molimo o moholo hoo a ke keng a lekangoa, motho eena oa fokola. 

 
a) Ho fokolang ho ke ke ha fihlela ho u holo. Motho ka 

boeena, ha na bokhoni ba ho tseba Molimo (sheba Jobo 
11:7 le  37:23). 

 
b) ‘nete ena e beuoe ka ho hlaka ho Esa 55:8,  9. 

 
c) Boela o shebe, 1 Bakr 1:21 e le ho netefatsa taba ena. 

 
2) Molimo oa halalela, motho ke moetsalibe. 

 
a) Sebe sa motho se mositisa ho tseba Molimo. Ka tsela ena, 

bothata bona bo boholo le ho feta bothata ba pele. 
 

b) Bala Esa  8:17. 
 
 

 

Sebelisa sets’oants’o sena ho hlalosa bothata ba Molimo ea 
Halalelang ea nang le kamano le motho ea tletseng ka sebe. 

 
 

BOHLOEKI BO BONA BOHLOEKI (Math 5:8) BOBE BO BONA BOBE (Lipr 17:4) 

BOHLOEKI HA BO BONE HO SE 
HLOEKE(Bah 1:13) 

HO SE HLOEKE HO SITOA HO 
BONA BOHLOEKI(Lipr 17:20) 

 
 

 

Sebelisa sets’oants’o sena ho akofisa puisano e malebana le mokhoa oo Molimo a 
khonang ho hlola mathata ao motho a shebaneng le oona thahasellong le sepheong sa 
hae sa ho tseba Molimo. 

Notes - 
 
 

  
 
 

 

 
 
 
 

Molimo 
-O moholo ho feta tsohle 
-Ha a hloloe ke letho  
-O ka ho sa feleng 
-O lokile,O phethehile 

Motho 
Oa fokola 
Oa hloleha 

O phela ha nakoana 
Ha a phetheha 

1 Bakr 13:10 
Ha bophetheho bo fihla, ho se phethehe hohle ho tla fela 

 
Hobaneng 1 Bakr 13:10 e le ‘nete? 

Kaha ketsahalo ea ho tseba Molimo e le ketsahalo ea ho fetohela sets’oanong le 
Jesu.  Ketsahalo ena e etsahala ka ts’enolo kapa ka ho bona Jesu (bala 2 Bakr 
3:18). Kahoo, 1 Bakr 13:12 e hokahanya taba ea ho talimana mahlong le ho tseba 
Molimo ka botlalo. Motho a ke ke a khona ho tseba Molimo ka bo-eena. Molimo 
ke eena ea itsebisang batho. O etsa hoo ka ts’enolo. 
 

1 Bakr 15:51 
Ke sephiri empa re tla fetoloa 

 

Ho sa senyeheng/ho sa shoeng  tem. 53 Ho senyehang/ho shoang 

Lefu le ea metsoa tem.  
54 

Lefu le teng 

Ho hloloa lefu tem. 55 lefu le ea hlola, le teng 

Matla a sebe a ea felisoa Tem. 56  matla a sebe(molao) 

Ha ho karohano le Molimo (Bar 6:23) Karohano le Molimo 
 
Lintho tsohle li khannella tsebong ea Molimo ka botlalo. Bothata bo khannella 
tharollong. Qetellong re tla fetoloa, re tla tseba Molimo ka botlalo. Empa hajoale 
re ntse re fetoloa, ‘me ha re tsebe Molimo ka botlalo. Ka ts’enolo re ka tseba 
Molimo. Ha re bona Molimo, re ba le boitsebelo ba bophelo bo sa feleng hajoale 
(boela o shebe Jn 17:3). 

Sephiri se hlahisoa ke Phapano pakeng tsa Molimo le motho 

Notes - d. Molimo o fane ka pholoho e re thusang ho Motseba. 

1) Na re ka tseba Molimo ho sa tsotellehe lits’ita tseo re kopanang le 
tsona? 

 
2) Re ke ke ra khona ka borona ho tseba Molimo. Molimo o 

lokela hore a itsebise rona. 
 

a) Ke eena ea re khethang. Ha re mokhethe (Jn  15:16). 
 

b) Oa re fumana.  Ha se rona ba mofumanang (Luk  15:4). 
 

c) Oa re atametsa. Ha se rona ba tlang ho eena (Jn   6:44). 
 

d) Ke thato ea hae. ha se ea rona (Jn 1:13). 
 

3) Linnete tsena lithata ho utloisiseha bakeng sa motho. Hona ho 
bolela hore Jesu ke lejoe le khopang bakeng sa motho; ke ka 
eena feela re ka tsebang Molimo. Molimo ke mohloli oa lintho 
tsohle tse ntle (Jak 1:17). Ke Alpha le the Omega, ke Qalo le 
Qetello (Ts’en 1:8). 

 
4) Le bokhoni ba ho Motseba bo qala ka eena. Molimo o fana ka 

tsebo ka Eena hobane a tlameha ho fana ka tsebo ka Eena. Ha 
ho tsela e ngoe eo motho ea fokolang a tletseng sebe a ka 
tsebang Molimo. Molimo o lokela ho fana ka ts’enolo. 

 
5) Ts’enolo e kholo-kholo ea Molimo ke Jesu Kreste. Kreste o 

rarolla mathata a mabeli a thibelang motho ho tseba Molimo. 

Notes - 
 
 
 
 
 
 
 
 
 
 

 
2. Molimo o tsejoa ka Ts’enolo. 

a. Selelekela sa Ts’enolo. 

1) “Ts’enolo” e bolela ho tlosoa ha lesira. 
 

2) Ka Segerike, lentsoe le hlalosang ts’enolo ke “apokalupsis” (le bolela ho koaholla). 
 

3) Ho koaholla kapa ts’enolo e etsoa ke Molimo ka sebele sa hae. 
ke boiponahatso ba Molimo ka Bo-Eena (bala Math 16:17, Jn 
1:13 le Jn  6:44). 

 
4) Sephiri le ts’enolo li ea hokahana. 

 
a) Bala Dan 2:19; Bae 3:3; le Bak  1:26. 

 
b) Sheba kamoo Mar 4:11, 12 e bonts’ang ho sitoa ha motho 

tekong ea ho tseba liphiri tsa Molimo ho se ts’enolelo. 
 

b. Ts’enolo e Akaretsang. 
 

1) Sesupi sa Ts’enolo e Akaretsang. 
 

a) Ts’enolo ea Molimo e Akaretsang e bonts’a ka maholimo 
le lefats’e. 

 
(1) Maholimo: letsatsi, khoeli, linaleli,   jj. 

 
(2) Lefats’e: leoatle, lithaba, meru, kotulo, jj. 

Notes -  

Sebelisa mangolo a latelang ho bona tsela eo Molimo a iponahatsang ka eona 
ka lihloliloeng: Pes 19:1, 2; Bar 1:20; le Lik  14:17. 

 
b) Botho bo amohela le ho bonts’a ts’enolo e akaretsang. 

(1) Motho o entsoe ka sets’oants’o sa Molimo (Gen 1:26), 
kahoo ke sesupo sa Molimo. 

 
(2) Motho o khona ho nahana le ho haha maikutlo. O na le 

maikutlo a boits’oaro bo amohelehang (Bar 2:15). O 
fuoe matla le bolaoli holima lihloliloeng. O na le matla 
a ho etsa liqeto le likhetho. 

 
c) Histori e bonts’a ts’enolo e akaretsang. 

 
(1) Histori kannete ke pale ea hae, pale e ikarabellang ho 

eena ka kotloloho. Kahoo, Molimo oa senoloa ka eona. 
 

(2) Mohlala, toka ea Molimo e bonahatsoa le  ho senoloa 
ho hlaheng le ho ho oeng ha lichaba le merabe. 

 
2) Lintlha tsa ts’enolo e akaretsang. 

 
a) Matla le Boholo ba Molimo ba ka hosafeleng (Bar  1:20). 

 
b) Molemo le tsotello ea Molimo bakeng sa batho (Pes 

145:15, 16 le Math 5:45). 
 

c) Ho loka ha Molimo (Liprov 14:34 le Bar  1:32). 
 

3) Kamohelo ea ts’enolo e akaretsang. 
 

a) Bala Bar 1:18-32 bakeng sa  ho elelloa mofokolo oa 
ts’enolo e akaretsang. Ka baka la sebe sa hae, motho o 
hana le ho nena ts’enolo e akaretsang. 

 
(1) Motho o hatella ‘nete, leha Molimo a e pepesitse, e 

hlakile (tem. 18,  19). 
 

(2) Motho ha khahlise Molimo, ‘me ha a bonts’e teboho 
ho Molimo (tem. 21). 

(3) Kahoo, motho oa fokola mohopolong oa hae, le pelo 

ea hae e lefifing (tem. 21). A ke ke a tseba Molimo. 
Ts’enolo e akaretsang ha ea lekana. Motho o hloka ho 
hong. 

 
(4) Tsietsi ea ketsahalo ena e bakoa ke takatso ea motho 

ea bobe, bolotsana le bokhopo. Kahoo, o fetola ‘nete 
ea Molimo leshano (tem. 25). Motho ha a na bokhoni 
ba ho tseba Molimo ka bo-eena(tem. 28). 

 
(5) Empa re lokela ho hopola hore motho ha a na 

boiqobeletso. (Bar 1:20).  O ahloloa ke khetho ea hae. 
 

b) Phoso ea thuto ea tlholeho. 
 

(1) Thuto ea mofuta oona e re motho a ka Tseba Molimo 
ka ts’enolo e akaretsang. 

 
(2) Leha hona le ts’enolo e akaretsang, bobe le  ho se 

hloeke ha motho ho mothibela ho tseba Molimo ka 
eona. 

 
(3) Ha motho a ne a sena sebe, hoo ho ne ho ka etsa hore a 

tsebe Molimo ka thuto ea tlholeho. 

Notes - 

Notes - c. Ts’enolo e Khethehileng. 

1) Sebopeho sa Ts’enolo e Khethehileng. 
 

a) Ts’enolo e Khethehileng e otlolohileng. 
 

(1) Molimo o iponahatsa le ho its’enola ho batho ba 
khethehileng. “Sechaba sa Molimo” se kenyeletsa 
litloholo tsa Abrahama tsa nama le tsa moea (Bag 
3:7). 

 

 

Sebelisa sets’oants’o sena ho hlalosa ho otloloha ha ts’enolo e khethehileng. 
 

(2) Hobaneng ts’enolo e khethehileng e fuoa batho ba 
khethehileng feela? 

 
(a) Hobane Molimo o khethile ho sebelisa “thuto ea 

Lefiso”, hona ho bolela hore Molimo o sebetsa ka 
bao a ikhethetseng bona bakeng sa hore batho ba 
motsebe. 

 
(b) Ts’enolo e khethehileng e fuoa batho ba 

khethehileng, empa e seng ho qhelela ba bang ntle, 
empa ho ba kenyeletsa. Molimo o itsebisa ka batho 
ba khethehileng. 

Sebelisa sets’oants’o se latelang ho hlalosa ts’enolo e khethehileng. 
 

 
b) Ts’enolo e khethehileng ha se ntho e felang, ke ntho e 

tsoellang-pele. 
 

(1) Ho tloha ho Genese ho isa ho Ts’enolo, ts’enolo e 
khethehileng e ea hola. 

 
(2) Kholo ea ts’enolo e akaretsang ha e tlohe ‘neteng ho 

ea bahateng. 
 

(3) E tloha ts’enolong e fokolang ho ea ho e kholo. 
 

(a) Kahoo, molao ha o qheloe kapa ho felisoa. Empa 
oa phethoa. 

 
(b) Molimo ha a fetohe. Empa bokhoni ba rona ba ho 

moutloisisa boa fetoha. Molao ha o fetohe. 
Bokhoni ba rona ba ho phetha molao boa fetoha. 

Notes - 

 

 

 
 

Sebelisa ntlha e fetileng ho hlalosa boleng ba tsoellopele ea ts’enolo 
joalokaha ho bonts’itsoe Testamenteng ea Khale le Testamenteng e Ncha. 

 

 

Gen 12: 1-3 
 

Ke tla u hlohonolofatsa (KE ITS’ENOLELA LE HO ITSEBISA UENA) 
 
 

HOBANENG? 
 

E le hore ba bang ba tle ba hlohonolofale (E LE HORE KE IPONAHATSE 
KA UENA HO BA BANG) 

Notes - c) Ts’enolo e Khethehileng ea pholosa. 

(1) Ts’enolo e akaretsang e bonts’a Molimo e le ‘Mopi le 
Moahloli. Ha a bonts’oe e le Molopolli. Kahoo, 
ts’enolo e akaretsang ha e na matla a pholosang. 

 
(2) Ts’enolo e khethehileng e bonts’a Molimo e le Molopolli. 

 
(a) Testamenteng ea Khale, ka tefelo ea mahlabelo, 

topollo ea Israele egepeta, jj. (bala Eks 20:2 le Esa  
43:3). 

 
(b)  Testamenteng e Ncha, ka Jesu Kreste. 

 

 

Bolela hore na u ka reng ho motho ea ka reng ke Mokreste feela ka ho 
lumela hore Molimo o entse lefats’e ebile ke moahloli oa batho bohle. 

 
d) Ts’enolo e khethehileng e fetisoa ka mantsoe. 

 
(1) Ts’enolo e akaretsang ha e fetisoe ka lipolelo (Pes 19:3). 

 
(2) Ts’enolo e khethehileng e fetisoa ka lipolelo. Ho 

akaretsang ho hloka ho otlolloa le ho hlalosoa. Ho sa 
bonahaleng ho a bonahatsoa, ho a toba. Ho sa 
fetisoeng ka mantsoe ho fetisoa ka mantsoe. 

 
(3) Ts’enolo e akaretsang e fetisoa ka mantsoe Lentsoeng la 

Molimo. 
 

(a) Mangolong a Testamente ea Khale. 
 

(b) Mangolong a Testaemente e Ncha le ka Jesu Kreste. 
 

(4) Ts’enolo e khethehileng e fetisoa ka lipolelo ke bajari ba 
Lentsoe. 
(a) Ka baprofeta ba Testamente ea Khale. 

 
(b) Testamenteng e Ncha ka Mopholosi, Baapostola, 

le Kereke. 

e) Ts’enolo e khethehileng e na le kamano ea botho. 

 
(1) Testamenteng ea Khale. 

 
(a) Molimo o ile a fa Moshe Lebitso leo e leng la hae 

(Eks 3:1-14). 
 

(b) Molimo o buoa le Moshe joaloka motsoalle (Eks  
33:11). 

 
(c) O ile a itlhahisa ho Samuele (1 Sam  3:21). 

 
(2) Testamente e Ncha. 

 
(a) Khubu le sehlohlolo sa Ts’enolo ke Jesu Kreste. 

 
(b) Molimo o fetoha nama (Jn  1:14). 

 
(c) Motho o bona Molimo (Jn  14:9). 

 
(3) Ka holimo ho tsohle, ts’enolo e lokela ho ba le kamano 

ea botho hobane: 
 

(a) Ts’enolo ena e tobisoa sebopuoa se utloisisang 
kamano (motho.) 

 
(b) E tloha ho Molimo oa kamano. 

Notes - 

 

 
 

Sebelisa lintlha tse fetileng ho buoa ka ts’enolo ea 
Molimo e fetisoang ka lipolelo ebile e na le kamano. 

 
2) Phethiso ea Ts’enolo e khethehileng. 

 
a) Ts’enolo e khethehileng e bonts’itsoe ka baprofeta ba 

Testamente ea Khale. 
(1) Baprofeta ba ne ba na le boemo bo khethehileng. bala 

Amose 3:7 o ipapisa le hore baprofeta ke baboleli ba 
khethehileng ba ts’enolo e khethehileng. 

Ntlha ea Puisano 

Notes - (2)  Moprofeta o na le bohlokoa haholo. 

(a) Moprofeta o na sebelisoa ho hlahisa liketsahalo tsa 
Histori ka chalimo ea Molimo. Baprofeta ba 
hlalosa liketsahalo tsa Histori e le ts’enolo e 
khethehileng ea li-pheo le merero ea Molimo. 

 
(b) Moprofeta o phatlalatsa ts’enolo ea Molimo ka 

litsela tse ngata tse khethehileng le ka mekhoa e 
mengata e fapakaneng (lithoko, molao, Histori, 
lipapiso, Liprovebia). Bohlokoa ba boprofeta ha 
bo mokhoeng empa e molaetseng. 

 
(3) Sepheo-kholo sa moprofeta e ne e le ho lokisetsa 

ts’enolo e kholo ea Jesu Kreste (Jn 5:39). 
 

b) Ts’enolo e khethehileng e bonts’oa ka Jesu. 
 

(1) Khubu le sehlohlolo sa ts’enolo e khethehileng ke Jesu 
Kreste (sheba Bah 1:1, 2). 

 
(2) Ts’enolo ka Jesu, e kholo ho feta ts’enolo ka 

baprofeta. 
 

(a) E ne e toba haholo hoo moprofeta a neng a re, “ho 
bolela Morena,” empa Jesu o ne a re “Ke re ho 
lona” (sheba Math. 12:22-24, 28, le Jn  7:46). 

 
(b) E ne e na le matla a kamano le a bophetheho 

bohle. Moprofeta o ne a bolelloa ho itseng, empa 
Jesu eena o ne a bua seo a se rutiloeng le seo a se 
boneng (Jn 8:28,  38). 

 
(c) E ne e na le botlallo bohle. Moprofeta o ne a re o 

tseba tsela, empa Jesu o re ke eena tsela (sheba Jn 
14:6). 

c) ts’enolo e akaretsang e bonts’itsoe ka Baapostola ba 
Testamente e Ncha. 

 
(1) Kaha evangeli e kenyeletsa tsoalo, lefu, tsoho, 

nyolohelo le ho khutla ha bobeli ha Jesu, Baapostola 
ba ne ba lokela ho etsa hore moelelo oa liketsahalo tsa 
morao-rao li hlakisoe. 

 
(2) Baapostola ba ile ba boela ba sebelisoa ho hlalosa 

lintho tse kang ts’oloho ea Moea o halalelang, qaleho 
ea kereke, le ho kenyeletsoa ha balichaba (bala Bae 3:4-
6). 

Notes - 

 

 
 

Sebelisa lintlha tse fetileng ho boela o akofisa puisano e malebana le 
mekhoa e fapaneng ea phetiso ea ts’enolo e khethehileng. 

 
3) Lintlha tsa Ts’enolo e khethehileng. 

 
a) Ea pele, mooko-taba ke Molimo ka sebele sa Hae. Ho feta 

eng kapa eng, ts’enolo e khethehileng e senola Molimo 
(bala Gen 17:1; 35:7; le Eks 3:6, 14). 

 
(1) Hona ha ho bolele hore ha ho sa na sephiri. Leha 

ts’enolo e khethehileng e le teng, sephiri se ntse se le 
teng (bala Eks 33:20). 

 
(2) Leha sehloohlolo sa ts’enolo e khethehileng e le Jesu, 

sephiri se ntse se le teng (bala Math 17:2, 6). 
 

(3) Ka kotloloho, mooko-taba ke Jesu Kreste (Bag 1:16; 
Lik 9:3,5). 

Notes -   b) Taba ea bobeli, ts’enolo e khethehileng ke ‘nete ea Bomolimo. 

(1) Ke ts’enolo ea ‘nete e nang le moelelo, e seng tumelo-
khoela e se nang ‘nete. (bala 1 Sam 3:21 le Esa  22:14). 

 
(2) Molao ke ts’enolo ea ho loka ha Molimo. Ke ‘nete ea 

Bomolimo. 
 

(3) Evangeli ke khubu le sehloohlolo sa ts’enolo ea ‘nete 
ea Bomolimo (Bag 1:12 le Jn 14:6). 

 
c) Taba ea boraro, ts’enolo e khethehileng ke phatlalatso ea 

morero-kholo oa Molimo (bala Bae 1:9,  10). 
 
 

 

Morero-kholo oa Molimo ke o fe? 
 

d. Ts’enolo e nyane (ka nako e ngoe e bitsoa ponesetso.) 
 

1) Ts’enolo e nyane ke eng? 
 

a) Ts’enolo e nyane e kenella ka hore e ka hlalosa le ho 
hlakisa ts’enolo e se ntseng e le teng. 

 
b) Ts’enolo ena e nyane ebile e latela ts’enolo e khethehileng 

ea Mangolo a Halalelang. Hona ke hore, ts’enolo e nyane e 
lokela ho ba le tumellano le ts’enolo e khethehileng. E 
lokela ho ikarabella ka botlalo ho eona. 

 
c) Ts’enolo e nyane e hahiloe le ho kenyeletsa lintho tse 

kang; kutloisiso Boithutong ba Bibele, boprofeta, puo ea 
bohlale, jj. 

2) ts’enolo e nyane e molemong oa eng? 
 

a) E teng ho fa Mokreste ts’enolo e hlakileng ea Jesu (Bae 
1:17). 

 
b) E reretsoe ho hahisa tikoloho le phutheho ea Bakreste (1 

Bakr  14:26). 
 

c) Hape boela o shebe kamoo boprofeta bo amanang le 
ts’enolo e nyane ka teng (1 Bakr 12:10). 

 
3) Kutloisiso e nang le tekano e ntle ea ts’enolo e nyane. 

 
a) Ts’enolo e nyane ha se ts’enolo e eketsang ka moelelo oa 

hore “e ncha.” 
 

b) ‘Nete ea Molimo e boletsoe ka botlalo Lentsoeng la Hae. 
 

c) Ha se ‘nete e ncha. Ke kananelo e tebileng le kutloisiso ea 
se seng se senotsoe. 

 
d) Nakong ena, re lokela ho amohela boteng le bohlokoa ba 

ts’enolo e nyane. 
 

e) Re lokela ho etsa tekano e ntle chalimong ea rona ea 
ts’enolo e nyane. 

 
(1) Ha re a lokela ho oela molekong oa ho sebelisa 

ts’enolo e nyane ho feteletsa le ho fumana tsebo e 
“ncha” e sa lumellaneng kapa e sa tsamaellaneng le 
Mangolo a Halalelang. Hona le “botlalo” ka Mangolo 
a halalelang, sohle seo re lokela ho se tseba se teng 
Bibeleng. 

 
(2) Le teng ha rea lokela ho oela molekong oa ho nahana 

hore ho koaloa ha “Mangolo” (Bibele) ho bolela ho 
koaloa ha molomo oa Molimo. Feteletso ena ea taba, e 
bolela hore Molimo ha sa bua le batho ba hae ho hang, 
ebile ha a sa its’enola ho bona. “Botlalo” ba Mangolo 
a Halalelang ha bo etse hore Molimo a emise ho 
iponahatsa, ho bonahatsa litsela tsa hae, le ho fana ka 
tataiso ea Hae ka mekhoa e fapakaneng (ntho e 
lumellanang le Bibele). 

Notes - 

Notes -  
 

Sebelisa lintlha tse fetileng ho nts’etsa-pele puisano ka ts’enolo e 
nyane. 

 
3. Molimo o tsejoa ka Tumelo. 

 
a. Tumelo ke sesebelisoa kapa sekalangoang seo tsebo ea Molimo e 

tlang ka sona. 
 

b. Hona le sephiri tsebong ea Molimo hobane ke tsebo ea se sa 
bonoeng (bala Bah 11:1). Leha ho le joalo, ha ts’enolo e feta ka 
tumelo, e hlahisa pina e monate ea tsebo ea Molimo. 

c. tumelo ke karabelo e fapaneng ho tu le seo re se bonang ho 
Baroma 1 malebana le karabelo ea motho ts’enolelong e 
akaretsang. 

 
1) Ho ena le ho hatella ‘nete, tumelo e ananela ‘nete. 

 
2) Ho ena le ho bonts’a ho hloka tlhompho le ho hloka teboho ho 

Molimo, tumelo e tlotlisa le ho leboha Molimo bakeng sa 
boiponahatso ba Hae. 

 
3) Ho ena le ho fetola ‘nete leshano, tumelo e netefatsa le ho 

arabela boiponahatso ba Molimo. 

Notes - 

 
 

 
 

Bala Bah 11:6 e be o sebelisa sets’oants’o se ka tlaase ho 
hlalosa le ho hlakisa Ho tseba Molimo ka Tumelo. 

 
 
 

Tumelo
ao 

 = Ho lumela hore oa phela 
|   | 

Ho khahlisa = Ea tlang ho Molimo = ba Mobatlang  

Notes - III. Likarolo tse ‘Ne tsa ho tseba Molimo. 

A. Selelekela: karolo ena e hlahisa likarolo tse ‘ne tsa ho tseba Molimo: 
temoho, limelo, libopeho le liketso. 

 
1. Bonnete ba ho tseba Molimo. 

 
a. Ke ‘nete e lokelang ho boleloa, Molimo ha a lekangoe. 

 
1) Molimo ha a lekangoe ka hore, ho lula ho na le lintho tseo 

motho, e leng sebopuoa se fokolang, a ke keng a litseba ka 
Molimo o moholo (boela o shebe 1 Marena 8:12; Esa 55:8; Bar 
11:33). 

 
2) Ha a lekangoe ka hore, ke Molimo, ‘me a ke ke a tsejoa feela 

ka tsela eo re tsebanang ka eona. 
 

3) A ke ke a lekangoa ka hobane, tsebo ea ea Holimo-limo e 
lokela e be e pharaletse haholo. Hona ke hore re ke ke ra 
fihlella qetello ea ho tseba Molimo. 

 
a) Morutehi e mong e moholo thuto-Molimong, o hlalosa 

‘nete ena joanna: “Ketsahalo ea ho tseba Molimo e ts’oana 
le ketsahalo ea thuto. Ke qetile lithuto tsa ka tsa lengolo le 
phahameng (doctoral), ‘me ntho e kholo eo ke ithutileng 
eona ke hore, ha lelele ha ke ntse ke ithuta, ke ha lelele ke 
elelloang hore ha ke na tsebo. Hona ho ts’oana le ho tseba 
Molimo. Ha lelele ha ke ntse ke ithuta ka Molimo, ke ha 
lelele ke elelloang kamoo ke sa Motsebeng ka teng.” 

 
b) Hona ke ‘nete ka tsela ea hore, ha re ntse re atamela 

Molimo, o tsoelapele ho ba Moholo. Kaha ho se qetello 
boholong ba hae, a ke ke a lekangoa! 

 
b. Ka tsela e ts’oanang, re lokela ho bolela, leha re ke ke ra tseba 

tsohle tseo Molimo a li tsebang, re ka Motseba. 

c. hona le phapano e kholo pakeng tsa Molimo oa rona ea ke keng a 
lekangoa le Molimo a se nang kamano le batho. 

 
1) Molimo oa rona ha a lekangoe. Leha ho le joalo, ke Molimo o 

nang le kamano le rona. 
 

2) Ke Molimo o nang le kamano le rona. O batla ho ba le kamano 
le libupuoa tsa Hae. Kahoo, re ka tseba Molimo. ‘Nete ke hore, 
re tlameha ho tseba Molimo (bala Jer 9:23,24; Hos 6:6; Bah 
11:6; Jn  17:3). 

 
3) Ha ho sepheo se seholo ho feta ho tseba Molimo (Baf  3:10). 

Notes - 

 

 
 

Motho e mong le e mong o na le maikemisetso bophelong. A mang ke 
maikemisetso a matle. A mang a mabe. Merero le maikemisetso a hau ke a fe? 
Boikemisetso ba hau bo boholo ke bo fe, boo maikemisetso a mang oohle a 
ikamahanyang le bona? Na ke ho tseba Molimo? 

 
2. Boikhopotso ba qaleho ea ho tseba Molimo. 

 
a. Ho tseba Molimo ho fapane haholo le ho tseba ka Molimo. 

 
1) Phapano e pakeng tsa ho pholosoa le ho lahleha. Ke phapano 

pakeng tsa Bokreste le tumelo e se nang moelelo (liketso le 
litloaelo tsa bokantle, tse se nang kamano ea ka hare le 
Molimo). 

 
2) Bakreste ha se karolo ea bolumeli bo sa tebang, bo bonahalang 

kantle feela. Rona re karolo ea kamano. 
 

b. Pholohong, (ho Jesu), re senoleloa tsebo ea Molimo (Math 11:27; 1 
Jn 5:20). Pholoho (bophelo bo sa feleng) ke ho tseba Molimo ka 
Mor’a oa Hae Jesu. 

 
c. Tsela e le ngoe feela ea ho tseba Molimo ke ho tseba Jesu (Jn 14:6; 

8:19; 2 Bakr 4:6; le 1 Jn 5:20). 

Notes - 
 
 
 
 
 
 
 
 
 
 
 
 
 
 
 
 
 
 

 

Sebelisa lintlha tse fetileng ho nts’etsa-pele puisano ka ho tseba Molimo 
khahlanong le ho tseba ka Molimo. O tsoelepele o bolele hore na motho a ka 

tseba Molimo haeba a sa nehelana ka bophelo ba hae ho Jesu, kapa a so utloele ka 
Jesu ho hang. 

 
3. ‘Mila (tsela) oa ho tseba Molimo. 

 
a. ‘Mila (tsela) ea ho tseba Molimo e qala sefapanong, ‘me e 

tsoelapele ka Jesu. 
 

b. Moea o Halalelang o re tsamaisa tseleng ena ho tseba Molimo. Ke 
eena mokhothatsi, ebile ke eena ea re fang bokhoni ba ho hola 
kamanong ea rona le Molimo. 

 
 

 

Balang 1 Bakr 2:11 le Bae 1:17, ‘me le buisane ka karolo eo 
Moea o Halalelang a e etsang hore thusa ho hola kamanong ea 
rona le Molimo. 

Temoho  
Limelo 
Liketso 

 
 

c. Hang ha re ananela ‘nete ea hore Molimo a ka tsejoa, re lokela ho 
haha mekhoa e lotomaneng ka mokhoa o qaqileng malebana le 
kholiso ea tsebo ea rona ea Molimo. Hoo ke hore, ho haha kamano 
ea rona le Molimo. Hona ke sona sepheo-kholo sa boithuto ba 
likarolo tse ‘ne tsa  ho tseba Molimo; Temoho, Limelo, Libopeho 
le Liketso. 

Notes - 

 
 

Sets’oants’o se latelang se lokela ho shejoa le ho ipapisoa le sona boleleng ba thuto 
ena. E bonts’a lenaneo la lintlha tsa thuto ena le thello ea maikutlo a lintlha. E 
bonts’a “mokhoa” o sebelisitsoeng lotomanong ea thuto-Molimo ena. “ha re lekeng 
ho tseba Morena, re ikitlaetseng ho motseba (Hos   6:3).” 

 

emoho: timelo: 
 

1) Mabitso a Molimo 
2) Litsela tsa Molimo 
3) Ho hopola/ ho lebala 
4) Tsoho 

 
1) Limelo (tsa Molimo) 
2) Ho tseba Molimo (ho 

tseba limelo tsa 
Molimo) 

3) Limelo (Molimo ka ho rona) 
4) Ho tseba Molimo 

(Ho tseba 
Molimo ea ka ho 
rona) 

 

***KRESTE OA 
PHELA*** 

*** KRESTE O PHELA KA HO RONA*** 

 
 
 

*** RE PHELA LE KRESTE*** *** KRESTE O SEBETSA KA RONA*** 
 
 

ibopeho:   iketso: 
1) Boikokobetso 
2) Ts’abo ea 

Molimo 
3) Mats’oenyeho 
4) Pako  
5) Sebopeho sa 

bosafeleng 

 
1) Ho batla 
2) limpe 
3) kutlo 
4) Mesebetsi  

Libopeho li bonts’a sehlohlolo sa 
ho tseba Molimo. Ke karolo ea 
qetelo ebile ke eona e 
pharalatsang ketsahalong  ea ho 
tseba Molimo (Bar 8:29; 12:2) 

 
 
 
 
 

 

 
 
kamano e tebileng 

 
 
 
 
 

akaretsang 
 

LIBOPEHO 
 

LIBOPEHO LIBOPEHO 

LIBOPEHO 

E LINTLHA-3 
 
Lik 2:42 

E 

P haralatso 

 L 

  khethehileng E 

Notes - B.   Temoho. 

1. Mabitso a Molimo. 
 

a. Re tsotella ho lemoha likarolo tse ka re thusang ho tseba Molimo 
betere. Ho lemoha Mabitso a Molimo ho tla re thusa ho motseba 
hantle kaha mabitso a Hae a hlalosang seo a leng sona. Mabitso a 
Molimo a bohlokoa haholo. 

 
1) Ho Eks 20:7, re fuoa tlhokomeliso ka lebitso la Molimo. 

 
2) Ho Math 6:9, re laeloa ho rapela tjena, Lebitso la Hau le 

halaletsoe. 
 

3) Ho Pes 69:36, re biletsoa ho rata lebitso la hae. 
 

4) Ho 2 Bathes 1:12, re biletsoa ho tlotlisa lebitso la hae 
 

5) Ho Pes 18:49, re biletsoa ho rorisa lebitso la Hae. 
 

6) Ho Lik 2:21, re biletsoa ho rapela lebitsong la hae. 
 

7) Ho Bah 13:15, re biletsoa ho leboha lebitso la hae. 
 

8) Ho 1 Jn 3:23, re biletsoa ho lumela lebitsong la hae. 
 

b. Re hloka ho ba le temoho e tlisoang ke boitsebelo ba Mabitso a 
Molimo. 

 
1) Hopola, moetlong oa Seheberu, lebitso ke ntho e bohlokoa 

haholo. Le ne le bonts’a boleng ba motho ka kotloloho. Le ne 
le bonts’a sebopeho sa motho eo. 

 
2) Molimo o sebelisa mabitso a Hae e le tsela eo a iponahatsang 

ka eona. Moelelo oa lebitso, o tlatsetsa tsebong ea rona ka 
eena. Hape, boitsebelo ba maphelo a rona, ke bona bo 
bonts’ang tlhoko ea rona ea Molimo malebana le seo lebitso le 
itseng la Molimo le se supang. 

3) kahoo, joalokaha re bolela “El Shaddai” re hopola Abrahama 
(Gen 17:1), ea neng a se a tsofetse haholo hore a ka ba le mora. 
Re elelloa hore matla a Molimo, a bonts’oa ho fokoleng ha 
motho. 

 
a) Ke ha re lemoha matla ao maphelong a rona, re holang 

kamanong ea rona le Molimo. Ha re ntse re elelloa mabitso 
a Molimo, re tla motseba ka botlalo. 

 
b) Re bona hona ho Math 18:20, ha ba babeli kapa ba bararo 

ba kopane lebitsong la Hae, le eena o teng har’a bona. 

Notes - 

 

 
 

Le ipapisitse le Bibele, buang ka ntlha ea sebopeho sa motho 
khokahanong le lebitso la hae. 

Notes - 
 
 
 
 
 
 
 
 
 
 
 
 
 
 
 
 
 
 
 
 

 

Sebelisa sets’oants’o sena ho ithuta mabitso a “Jehova” Molimo. Beha 
ts’ebetsong seo o ithutileng sona.  Mohlala, lumella Molimo ho ba “Jehova  
Jireh”, mofani le moarabeli oa litlhoko bophelong ba hau. Ha u ntse u elelloa 
mabitso a Molimo, kamano ea hau le Eena e ea hola. 

 

LEBITSO LA MOLIMO MOELELO MANGOLO TLHALOSO 

Jehova-Jireh Jehova, oa iponela;oa fana Gen 22:14 Ntate  
Jehova-Rophe Jehova oa folisa Eks15:26;Esa61:1 Ngaka  
Jehova-Nissi Jehova moloaneli oa ka Eks17:15; Pes20:5 Mohlabani  
Jehova-M'Kaddesh Jehova ea nkhalaletsang Lev20:7,8 Mohalaletsi  
Jehova-Shalom Jehova ke khotso ea ka Baa 6:24; Is 9:6 Mots’elisi 
Jehova-Tsidkenu Jehova ke ho loka ha rona Jer23:5,6 Moemeli  
Jehova-Rohi Jehova ke moalosi oa ka Pes 23; 1 Petr 2:25 Molisa 
Jehova-Shammah Jehova o teng Ese48:35 Ea teng  

 

 

Na u ka re u tseba Molimo e le Ntat’ao? E le ngaka ea hau? E le moloaneli oa 
hau? E le Mohalaletsi oa hau? E le mots’elisi oa hau? E le moemeli oa hau? E le 

molisa oa hau? E le ea teng bakeng sa hau? 

2. Litsela tsa Molimo. 
 

a. Ho tseba Molimo ho kenyeletsa le ho 
elelloa/lemoha litsela tsa hae. 

Notes - 

 

 
 

Sebelisa Eks 33:13, Pes 25:4, le Esa 58:2 ho fana ka 
lintlha tseo ho ka buisanoang ka tsona malebana le 
litsela tsa Molimo. 

 
b. Joalokaha re khona ho tseba motho betere ka ho tseba “litsela” tsa 

motho eo, ka tsela e joalo, re tla tseba Molimo ka ho elelloa litsela 
tsa Hae. 

 
1) Molimo o na le litsela tse khethehileng tseo a etsang lintho. Re 

ka re, “hoo ha ho ts’oane le Molimo.” Polelo ea mofuta oona, 
ke tlhahlobo ea litsela ea Molimo. 

 
2) Re ka tseba litsela tsa motho joang? Hangata re elelloa litsela 

tsa batho bao re qetang nako le bona. 

Ntlha ea Puisano 

Notes - 
 
 
 
 
 
 
 
 
 
 
 
 
 
 
 
 
 
 
 

 

Sebelisa Pes 95:10 ho bua ka bohlokoa ba ho lemoha litsela tsa Molimo. 
 

3. Ho lemoha Molimo ka ho Hopola le ho Lebala.  

a. ho hopola le ho lebala ke lintho tse fapaneng. 

b. Lintho tsena bobeli li ea hlokahala bakeng sa ho tseba Molimo. 
1) Ho lemoha Molimo ho hloka ho hopola Molimo le liketso tsa 

Hae tse fetileng. Ho tseba ho supa histori. Ha re ntse re hopola 
Molimo le mesebetsi ea hae, re ntse re teba ho motsebeng. Ha 
re sa hopole Molimo le liketso tsa hae, re tla oela sebeng ha ho 
le joalo. 
a) Hona ke ho ileng ha etsahala ka Baisraele. Ha ba ka ba 

hopola tsela eo Molimo a ba lokollotseng ka eona ka 
mohlolo Egepeta. Ba ile ba qala ho ingamangama 
khahlanong le Molimo hobane ba se ba sa hopole tsela eo a 
neng a ba hlokomela le ho arabela litlhoko tsa bona ka 
eona. Kamor’a nakoana ea likhoeli tse ‘ne feela ba bone 
leoatle le aroha, ba ile ba ikhahela molingoana oa namane. 

 
b) Re its’oanela feela le Baisraele. Empa tharollo ke ho lula 

re ikhopotsa liketso tsa Molimo tsa mehleng. Re ntlafatse 
temoho ea rona ka boikhopotso. 

2) Ho lemoha Molimo ho boetse ho kenyeletsa ho lebala lintho 
tse itseng. Ho tseba Molimo betere, re lokela ho itebala. Re 
lokela ho lebala tse re lahlehetseng ha re ne re nehelana ka 
maphelo a rona ho Molimo. Re lokela ho etsisa temoho ea 
Paulosi, ea neng a ikemiselitse ho itebala le bokhale ba hae 
bakeng sa ho fumana Kreste. 

Notes - 

 

 
 

Bala Baf 3:8-10 kamoo e ngotsoeng ka teng. Buisanang ka ntlha 
ea ho itebala le ho lebala tse fetileng molemong oa ho tseba 
Molimo. 

 

HHOO  TTSSEEBBAA  MMOOLLIIMMOO::  KKAARROOLLOO  11 
+ 
 
 
 
 
 
 
 
 
 
 
 
 
 
 
 
 
 
 
 
 

Ntlha ea Puisano 

Notes - 4. Ho lemoha Tsoho. 

a. Ho Baf 3:10, re bona hore Paulosi o ne a labalabela ho itseng. Hoo 
ke ho lemoha matla a tsoho ea Hae. 

 
b. Lebaka leo Bokreste bo leng seo bo leng sona, le seo litumelo tse 

ling tse khelohileng li leng tsona, ke hore Bokreste bo na le 
Molimo o phelang (ea tsohileng), empa litumelo tse ling, melimo 
ea tsona ke e shoeleng. 

 
1) Ho lemoha tsoho ea hae, ke ho lemoha hore Oa phela. Ho 

tseba Molimo, u lokela ho ba le bokhoni ba hore Jesu oa phela 
bophelong ba Hau. U ke ke oa khona ho ba le tsebo ea ntho e 
sa pheleng. 

 
2) Barutuoa ba pele-pele, ba ile ba fetoha ka mokhoa o matla 

haholo ha ba elelloa le ho lemoha tsoho. Ba ile ba fetoha ho 
tloha sehlopheng se hlotsoeng, se hateletsoeng, se imetsoeng se 
ferekaneng sa “baratuoa,” ho ba sehlopha se matla, se 
thabileng, sehlopha sa “barutuoa” se nang le pelo ea mosebetsi 
oa borumuoa. Joang? Ka baka la ho lemoha tsoho. 

 
3) Ntho e ts’oanang le ena e ka etsahala ho rona ha re ka holeloa 

ke temoho ea tsoho. Rea hola kamanong ea rona le Molimo. 
 
 

 

Ho tsebeng Molimo, re lokela ho tseba Mabitso a Molimo, 
litsela tsa Molimo, ho hopola/ho lebala, le tsoho. Buang le ho 
araba lipotso tsohle tse ka hlahang malebana le likarolo tsena 

 
C. Limelo. 

1. Likarolo tsa Molimo tse hlalosang seo a leng sona li bitsoa limelo. 
Bibeleng ka kakaretso, re elelloa hore limelo tsena li hokahanyoa le ho 
tseba Molimo.  
a. Re ka tseba Molimo ka ho tseba limelo tsa hae (bala Hos 2:20 le 

Jer 9:24). 
 

b. Ha re tseba Molimo ka limelo tsa hae, hoo ho etsa hore limelo tseo 
li qale ho phela ho rona. Hona ho etsa hore re tsebe Molimo 
haholoanyane (bala Jer 22:16 le 1 Jn  4:7). 

2. Ketsahalo ea ho tseba Molimo ka limelo tsa Hae. 
 

a. Ketsahalo ee e qala kae? Na motho a ka tseba Molimo ka bo-eena 
mabapi le limelo tsa hae? 

 
1) Karabo ke Che e hlakileng!  (bala Esa19:21). 

 
2) Molimo o lokela  ho ba le seo a se etsang bakeng sa hore re 

Motsebe. Ketsahalo ena e qala ka Molimo. Molimo o bonts’a 
limelo tsa hae ho rona e be re ba le bokhoni ba ho itsebela 
limelo tsa Hae maphelong a rona. 

 
3) Ho 1 Jn 4:19, re elelloa hore re khona ho rata ka baka la hobane 

Molimo a re ratile pele.  Kahoo, ke ka tsela e fe lerato la rona 
le ka holang? 

 
a) Ho latela 1 Jn 4:19, lerato la rona le ka eketseha feela 

haeba lerato la Molimo le eketseha bakeng sa rona. 
 

b) Na lerato la Molimo bakeng sa rona le ka hola? Che! 
Kahoo, ke eng e ho lokelang ho hola? 

 
c) Mona re bona bohlokoa ba ts’enolo ho tsebeng Molimo. 

Lerato la Molimo bakeng sa rona ha le eketsehe, kaha se 
ntse le le leholo, empa chalimo ea rona (kapa ts’enolo) ea 
lerato leo e ea hola. Ha ts’enolelo ea rona ea lerato la 
Molimo e hola, lerato la Molimo bakeng sa rona le ba bang 
le ea hola. 

Notes - 

Kutloisiso ea Moapostola Paulosi: 

 
Paulosi o ne a utloisisa taba ea  hore lerato la rona le eketsoa ke chalimo 
kapa ts’enolelo ea lerato la Molimo bakeng sa rona. Kahoo, o ile a rapella 
Baefese hore ba khone ho utloisisa le ho tseba lerato la Kreste (Bae 3:18, 
19). 

 
Re tlameha  ho rapela thapelo ena maphelong a rona ha re ntse re 
tsamaea leetong la ho tseba Molimo. 

Notes - b. Mehlala ea ketsahalo ena. 

1) Ha re sebelise 1 Jn 4 le semelo sa lerato ho bonts’a hore na 
ketsahalo ea ho tseba Molimo ka limelo tsa Hae e sebetsa 
jonag. 
a) Ketsahalo ea ho tseba Molimo e qala botenng ba semelo sa 

Molimo. “Molimo ke lerato”  (1 Jn 4:8). 
b) Re ka tseba Molimo ka ho tseba semelo sa Hae. “Rona re 

tsebile, ebile re lumetse lerato leo Molimo a nang le lona 
ho rona”(1 Jn 4:16; le Baef 3:19). 

c) Ha re tseba semelo sa Molimo, re tla itsebela semelo seo 
ka ho rona. Re ka khona ho rata (1 Jn  4:19). 

d) Ho ba le boitsebelo ba semelo sa Molimo ho rona, hoo ho 
ka holisa tsebo ea Molimo ka botlalo. “Mang le mang ea 
nang le lerato o tsoetsoe ke Molimo, ‘me o tseba Molimo” 
(1 Jn 4:7). 

2) Hajoale ha ke re sebeliseng temana e khethehileng e 
fumanoang ho 1 Jn 4 (tem.16) ho bonts’a lotomano le thello ea 
maikutlo/taba ena. 
a) Semelo: “Molimo ke lerato.” 

 
b) Re tseba Molimo ka ho tseba semelo sa Hae: “rona re 

tsebile...lerato.” 
 

c) Re ba le boitsebelo ba ts’ebetso le ts’ebeliso ea semelo seo 
ka ho rona: “Ea phelang leratong.” 

 
d) Re tseba Molimo ka botlalo: “Le Molimo o phela ka  ho 

eena.” Sephetho sa ketsahalo ke  hore Molimo oa re 
atamela, o phela haufi le rona. 

 

 

Bolela litsela tseo o ka sebelisang ketsahalo e ka holimo bophelong ba hau. 
Bolela litsela tseo Mokhahlelo oa Temoho oa ho tseba Molimo o etellang pele oa 

Limelo tsa ho tseba Molimo. 
 

3. Ha Molimo a etsa lintho bakeng sa rona, o bonts’a limelo tsa Hae. 
Ponts’o eo e hokahanyoa ka kotloloho le ho tseba Molimo. 

Sheba o be o bue ka mehlala e latelang ho bonts’a khokahanyo ea 
boiponahatso ba Molimo le ho motseba. 

 
Ho motseba e le Motsoseletsi:  Hos 6:1-3. 

 
Ho Motseba e le Mofani: Eks 16:12 (hape sheba Deotr 29:5). 

Ho Motseba e le Molopolli:  I Mar 20:13 (bala Esek 13:21). 

D. Liketso. 
 

1. Selelekela sa ho tseba Molimo ka liketso tsa Hae. 
 

a. Ke taba e lumellanang le Bibele hore re ka tseba Molimo ka liketso 
tsa rona. Re entse selelekela sa taba ena ha re ne re bua ka ho tseba 
Molimo ka limelo tsa Hae. 

 
b. Hajoale, ha re bueng ka ho tseba Molimo ka liketso tsa rona. 

 
2. Ho batla sefahleho sa Molimo. 

 
a. Litemana tse ngata tsa Bibele li re khothaletsa ho batla Molimo e le  

hore re tle re motsebe. 
 

b. Litemana tsena ha li hanane le qetello/sephetho sa rona se fetileng 
sa hore Molimo ke eena ea qalang ketsahalo ea hore re motsebe 
(bala Jer 24:7). 

 
c. Taba ke hore, thahasello le bokhoni ba ho batla Molimo li tsoa ho 

Eena. Re ka re, re batla Molimo hobane a re batlile pele (a ba a 
re fa thahasello le cheseho ea ho Mobatla). 

Notes - 

 

 
 

Kopa baithuti ba ‘maloa ho bala litemana tse latelang. Khefutsa 
hanyane ka mor’a ho bala temana ka ngoe, ‘me o bue ka monyetla 

oo re nang le oona oa ho tseba Molimo ka liketso tsa rona: 
Liprov 2:4, 5; Luka 11:10; Bah 11:6; Esa 58:2; Lik 17:26,   27; 
Amose 5:4; Liprov 8:17; 1 Likro 28:9; Math 7:7;  le Jak  4:8. 

Notes - 3. Liketso tse mpe. 

a. Tse ling tsa liketso tsa rona li ka etsa ts’etiso likamanong tsa rona le 
Molimo. 

 
b. Ka tsela e ts’oanang, ho bohlokoa ho se etse liketso tsena, joalo 

feela ka ha ho le bohlokoa ho etsa liketso tse re etellang-pele ho ea 
ho Molimo. 

 
1) Sebe. 

 
a) ‘Nete e bohloko ke hore, sebe se re arohanya le Molimo 

(Bar 6:23). 
 

b) Se etsa hona ka ho silafatsa, ho fifatsa kapa ho thatafatsa 
lipelo tsa rona khahlanong le Molimo (Bar 1:21; Bae 4:17, 
18; Bah  3:13). 

 
2) Melimo ea bohata. 

 
a) Melingoana e etsa hore sefahleho sa Molimo se patehe ho 

rona. Lintho tsena li fetoha phetolelo ea bohata, ‘me li re 
isa hole-hole le Molimo. 

 
b) Molimo ke Molimo o boulelang. O boulelang? O boulella 

hore batho ba Hae ba Motsebe, ba tsebe Eena feela (bala 
Esek  39:25). 

Notes - 
 
 
 
 
 
 
 
 
 
 
 
 
 
 

3) Ho se tsotelle. 
 

a) Ho se tsotelle ho nka likhato, ke e ngoe ea liketso tse mpe 
haholo. Lingaka tse ngata tsa kelello li bolela hore, 
phapano ea lerato ke ho se tsotelle, kapa ho se ele hloko 
(ho ena le ho hloea). 

 
b) Ho se ele Molimo hloko kapa ho se Motsotelle, ke tsela e 

potlakileng ea ho senya kamano ea rona le Eena. 
 

c) Re tlameha ho lula re ikhopotsa ka boteng ba Molimo. 
Lawrence o bitsa tloaelo ea mofuta oona “boikhopotso le 
boitloaetso ba boteng ba Molimo.” Re lokela ho elelloa 
hore ho hobe ka ho fetisisa ho se tsotelle motho ea nang le 
“lona kamehla (Math 28:20).” 

Notes - 

4. Kutlo/mamelo le ketso. 
 

a. Ka kakaretso, re ka re; liketso tse etellang-pele ho tseba Molimo, 
ke liketso tsa kutlo. 

 
1) Ka tsela e itseng, kutlo ke motheo oa ho tseba Molimo. Sheba 

ka tsela eo hona e neng e le ‘nete maphelong a barutuoa ba 
pele (Luka 5:11). 

 
2) Kutlo e hokahanyoa ka kotloloho le ho tseba Molimo. (sheba 

khokahanyo ena ho 1 Jn 2:3, Mar 3:35, le Luka 10:27, 28). 
 

a) Pehelo ea ho tseba Molimo ho Liprov 2:1, 5 ke kutlo. 
 

b) Le Faro o ne a utloisisa hore khokahano e khethehileng e 
teng pakeng tsa kutlo/mamelo le ho tseba Molimo (bala 
Eks 5:2). 

 
b. Setsoalle le lerato ke litlhaloso tse matla haholo bakeng sa kamano. 

Hlokomela kamoo litlhaloso tsena li amanang le kutlo/mamelo ka 
teng ho Jn 15:14 le 14:15. 

 
5. Mesebetsi. 

a. Kutlo/mamelo e kenyeletsa mesebetsi e metle. 
 

1) Kaha Molimo a khethehile ho sebetsa ka mafiso/bakhethoa ba 
Hae (thuto ea Mafiso), mesebetsi e metle e hokahanyoa le ho 
tseba Molimo. 

 
2) Kannete-nete, kamano le Molimo e sa hlahising mesebetsi e 

metle, ha se kamano ho hang. 

Notes - 

 

 
 

Sebelisa Mangolo a latelang ho bua ka ntlha e ka holimo: Jak 
2:20, Jer 22:16, Tit 1:16, le Jn  5:36. 

 
b. O mong oa mesebetsi e bohlokoa ka ho fetisisa eo re ka e etsang, 

ke ho ba le nako le Molimo. 
1) Bala Jn 6:28, 29. Hopola hore “ho lumela” ho hokahanyoa ka 

kotloloho le kamano le Molimo (Bah 11:6). 

- 
 

Notes 2) nako ena e nkuoang le Molimo e lokela ho hlahisa kamano e 

teteaneng, e tebileng le Molimo. Ha ea lokela ho ba nakoana e 
hlahisang kamano e se nang metso, e bobebe. 

 
3) Mekhahlelo e Meraro ea nako ea rona le Molimo: Bo-mong, 

Moo ho bonahalang, ka mokhoa o Pharallang, o nang le 
ts’oaetso. 

 
a) Re lokela ho ba le nako le Molimo bo-Mong. 

 
(1) Jesu o ne a na le kamano ea bo-mong le Ntate (bala 

Luk 5:16; 4:42; Mar 1:35; le Math 14:23). 
 

(2) Thahasello ea Molimo ea ho ba le rona re le bang, e ka 
boetse ea utloisisoa e le ‘lekunutung’ (bala Math 6:1-
6). 

 
(3) Metsoalle ea sebele, hangata e hlalosoa e le batho ba 

fokolang ka palo bao le khonang ho arolelana 
makunutu a tebileng haholo. 

 
(4) Ho a kokobetsa ho nahana le ho utloa hore Molimo o 

batla seo bakeng sa rona. ho a kokobetsa ho tseba hore 
Molimo o batla ho ba motsoalle oa rona oa sebele. 

 
b) Re lokela ho ba le nako le Molimo moo ho bonahalang, moo 

bohle e ka bang Lipaki tsa hoo. 
(1) Re lokela ho qoba ho etsa phoso e ts’oanang le ea 

Petrose. Kamano e tebileng le Molimo e tlameha ho ba 
le ponahalo. 

 
(2) Sheba khokahanyo ea ho tseba Molimo le ho ba le 

kamano e bonahalang le eena (Luka 22:34). (hape bala 
Math 10:32, 33.) 

 
(3) Bopatlalatsing ba rona ba Molimo, re holeloa ke 

boitolobetso ho Eena, ‘me re khona ho motseba ka 
botlalo. 

 
(4) Halelele ha o ntse o ithuta le ho motseba, ke halelele o 

tla etsa  hore a tsejoe. Halelele ha o moetsa hore a 
tsejoe, ke halelele o tla motseba. 

c) Re lokela ho ba le nako le Molimo ka mokhoa o 
Pharallang, o nang le ts’oaetso. 

 
(1) Pharallo ka mokhoa o toma. 

 
(a) Re bolelloa hore re lokela  ho rapela kamehla (1 

Bathes 5:17; Bae 6:18) re laelletse litsela tsohle 
tsa rona ho Molimo (Liprov 3:6). 

 
(b) Ho tsoelapele kamehla  ho ela Molimo hloko, e 

lokela e be ntho ea pele, ea mantlha ho motho ea 
tseleng (‘mileng) ea ho tseba Molimo. 

 
(2) Pharallo ka mokhoa oa boleng bo Phahameng. 

 
(a) Bala Liketso 2:42 ‘me o shebe lintlha tse ‘ne tseo 

ho buuoeng ka tsona (thapelo, kopano, boithuto ba 
Bibele, le ho ngoathoa ha bohobe, liteboho le 
thoriso). 

 
(b) Thuto ea “Ho Tseba Molimo II” e hlakisisa lintlha 

tsena ka ho pharalla. Empa ha re ke bue ka tsona 
ka bokhuts’oane. 

 
(c) Thapelo ke ketso ea mantlha ea ho tseba Molimo. 

Ho ea thapelong, ho ts’oana hantle le ho ea moo 
Jesu a leng hona teng (Bah 7:25). 

 
(d) Thoriso le khumamelo le ho tseba Molimo ha li 

arohane. Thoriso e phahamisa Molimo. Ka tsela e 
itseng, e atametsa likelello tsa rona tse fokolang ho 
ea boleng bo boholo ba Molimo. 

 
(e) Ho ba le kopano le ba bang ba nang le Kreste ke 

tsela ea ‘nete ea ho ba le kopano le Kreste ka 
sebele. 

 
(f) Boithuto ba Bibele, bo feta tloaelo feela ea 

boithuto ba eona ka kelello. Ke mohopolo oa 
Semoea feela o ka utloisisang lintho tsa Semoea. 
Boithuto ba Bibele ke boithuto ba Lentsoe. Ke 
boithuto ba Jesu ka sebele sa Hae. 

Notes - 

Notes -  

 
Sebelisa lintlha tseo re buileng ka tsona ho akofisa puisano malebana le 
mekhahlelo ea bo-mong, ponahalo, le mekhoa e Pharalletseng, e nang le 
ts’oaetso ea ho ba le nako le Molimo. 

 
E. Libopeho. 

 
1. Sebopeho sa Boikokobetso. 

 
a. Hona le libopeho tse khethehileng tse lokelang “ho ba” karolo ea 

maphelo a rona. (sheba “thuto ea thabeng” Math 5-7). Thuto ea 
pele ea ba-lehlohonolo, e re khothaletsa ho ba le sebopeho sa 
boikokobetso. 

 
1) Libopeho tsa rona, li ama leeto la rona le Molimo, mohato ka 

mohato. Mohlala, sheba kamoo boikokobetso bo amang tsebo 
ea rona ea Molimo ka teng (Pes 25:9). 

 
2) Kantle ho boikokobetso, motho a ke ke a tseba Molimo. Ho 

tseba Molimo, re lokela  ho ikokobetsa ho fihlela boemo ba ho 
shoa bo-rona, hore  ho phele Molimo. Re lokela  ho apara 
Kreste. Ke ba fumanehileng moeeng (ba se nang letho kahare) 
feela ba ka etsang sena hobane ke bona feela ba bulehetseng 
sena. 

 
3) Sets’elo se lokela ho hloka letho kahare pele se ka ts’eloa ho 

hong (2 Tim 2:20, 21). Tsela ea ho tseba Molimo, ke ho tlala ka 
Jesu. Molimo o batlana le lits’elo tse se nang 
letho(baikokobetsi) ho li tlatsa ka Jesu. 

 
b. Hopola polelo ea pejana, “Halelele ha ke ithuta, ke halelele ke 

fumanang kamoo ke sa tsebeng ka teng.”  Kahar’a ntlha ena, hona 
le boikokobetso. 

 
1) Hona le ketsahalo e ts’oanang tseleng (‘mileng) oa ho tseba 

Molimo (sheba Jn 9:39-41, malebana le sebopeho sa 
boikokobetso). 

2) Ka tsela e itseng, ho tseba Molimo, ke ho tseba boholo ba hae 
le matla a hae. kannete-nete, karolo e kholo ea ho tseba 
Molimo, ke ho tseba Eo re le kamanong le Eena. 
a) Re lokela  ho elelloa bonyane ba rona, ho fokola ha rona, 

ho hloleha ha rona, ho se phethehe ha rona, ho hloka thuso 
ha rona, ho hloka ts’epo ea rona (kantle ho Eena); e le hore 
re tle re qale ho bona: boholo ba hae, matla a hae, ho 
phetheha ha hae, boholo ba hae, le Bots’epehi le Ts’epo ea 
Hae. 

 
b) Ho bona matla a hae a maholo, a phethehileng, re lokela ho 

elelloa le ho bona ho fokola ha rona (2 Bakr 12:9). 

Notes - 

 

 
 

Sebelisa sets’oants’o sena ho akofisa puisano ea 
lintlha tse fapakaneng tse behiloeng ka holimo. 

 
 

Hlokomela: sebopeho sa boikokobetso se tla re atametsa ho Molimo. Kahoo re tla 
khona ho tseba Molimo. Halelele ha re ntse re tsoelapele ho tseba Molimo, ke 
halelele re tla bona boholo ba Molimo. Halelele ha re ntse re elelloa boholo ba 
hae, ke haholo re tla ikokobetsa. Ha re ntse re tsoelapele ho ikokobetsa, ke haholo 
re tla ‘ne re atamele ho Eena. Halelele ha re ntse re atamela ho Molimo, ke 
haholo re tla ‘ne re Motsebe. 

Notes -  

 
sebelisa sets’oants’o sena ho tsoelapele ka puisano. Pele, 
bala ka molao o fumanoang  ho Jn 3:30 (e mong ho rona  
o lokela ho kokobela, ha a le mong o lokela ho hola). 

 
 
Tsela eo ke ichalimang ka eona 

 
Chalimo ea Molimo 

 
Boemo ba Tsebo 

 

   

 

   

Tsebo e ea qepha kaha u 
bona Molimo a fokola, 
uena o ntse o phahama—
BOIKHOHOMOSO 

 

   

 

   

Tsebo e ea hola kaha u 
bona Molimo a le 
moholo, uena o ntse o 
qepha —
BOIKOKOBETSO 

 
c. Boikokobetso ba rona bo lokela ho lumellana le mofuta oa Bibele 

oa kamano ea Molimo le motho. 
 

1) Bibele e fana ka lintlha tse ‘ne tse hlalosang tsela eo re tsebang 
Molimo ka eona: 

 
a) Mor’a ea tsebang ntat’ae. 

 
b) Mosali ea tsebang monna oa hae. 

 
c) Mofo ea tsebang morena oa hae. 

 
d) Nku e tsebang molisa oa eona. 

 
2) Mohlala, bala Pes 100:3. 

 
3) Lintlha tsena kaofela li supa motsebi ea shalimang ho eo a 

motsebang. Kaofela li bonts’a boikokobetso le boinehelo ba 
motsebi. 

2. Ts’abo ea Molimo. 
 

a. Boikokobetso bo hlahisa chalimo e nepahetseng ka Molimo. Ke 
Molimo o moholo o makatsang. Kahoo, hona ho hlahisa sebopeho 
sa ts’abo (tlhompho, le ho hlolloa). 

 
1) Kahlimo, re boletse hore e ngoe ea litsela tseo re tsebang 

Molimo ka tsona, ho ts’oants’oa le tsela eo mosali a tsebang 
monna hae ka eona. O ntse o behile taba ena kelellong ea hau, 
bala Bae 5:33. 

 
2) Hape, hlokomela khokahanyo e matla e pakeng tsa tsebo ea 

Molimo le ts’abo ea Molimo Esa 11:2, Liprov 1:7, le Pes 
25:12, 14. 

 
b. Sebopeho sa ts’abo ea tlhompho se ea hlokahala leetong la ho 

tseba Molimo. 

Notes - 

 

 
 

Sebelisa lintlha tseo re li ts’ohlileng ho bua ka tsebo 
ea Molimo ka tsela eo e amanang le ts’abo ea 
Molimo ka teng. 

 
3. Mats’oenyeho. 

 
a. Kaha “Ho ts’aba Morena ke ho hloea bobe” (Lipro 8:13), motho ea 

batlang ho tseba Molimo o lokela ho qoba sebe. Re lokela ho qoba 
sebe joang? E ngoe ea litsela tsa ho se qoba ke ho ba le sebopeho 
sa motho ea mats’oenyehong. 

 
b. Bala Bah 5:7, 8, e be o ikhopotsa boithuto ba rona ba pele ba 

temana ena malebana le tsela eo Jesu a ileng a ba le mats’oenyeho 
ka teng e le ho qoba sebe. Jesu o ne a na le sebopeho sa 
mots’oenyehi. 

 
c. Paulosi o ne a utloisisa khokahano ena, ‘me o ne a labalabela ho ba 

le sebopeho sena (Baf 3:10). O ne a lakatsa ho ba le leseli (tsebo) e 
tsoang mats’oenyehong (bala Job  3:20). 

- 
 

Notes d. Petrose o re re lokela ho ba le “kabelo mahlokong a Kreste” (1 Petr 

4:12, 13). 
 

1) Hlokomela hore na taba ena e behoa joang ho 1 Petr 4:1. 
Sebopeho sa mots’oenyehi se sebelisoa ho qoba sebe. Ho qoba 
sebe ho amahanyoa le ho ts’aba Molimo. Ho ts’aba Molimo ke 
sehlahisoa sa boikokobetso. 

 
2) Kahoo, re bona khokahanyo pakeng tsa libopeho tse tharo 

tseleng ea ho tseba Molimo. 
 

4. Pako. 
 

a. Jesu o ne a sa lokela ho kenyeletsa sebopeho sena sa ho qetela 
(bakeng sa hae) lethathamong la libopeho leo re le hahileng. 

 
b. O ile a lekoa lintho tsohle. Kahoo, o ne a hloka ho ba le sebopeho 

sa boikokobetso, ts’abo, le mahlomola. Empa ha a ka ba etsa sebe 
(Bah 4:15). O ne a sa hloke ho ba le sebopeho sa pako. 

 
c. Re lekoa ka hohle. Leha ho le joalo, re etsa sebe. 

 
d. Kahoo, re lokela ho kenyeletsa sebopeho sa pako. Kantle ho 

sebopeho sa pako, kamano ea rona le Molimo e ka setisoa ke sebe. 
Ha re na khona ho hola le ho tsoella tseleng ea ho tseba Molimo. 

 
1) Ho baka ke ho furalla lebota/lerako le pakeng tsa rona le 

Molimo. 
 

2) Ho tseba Molimo ke ho sheba ho Eena (bala Hos 6:1,   3). 
 

5. Sebopeho sa Bosafeleng. 
 

a. Qetellong, ha re shebeng sebopeho sa bohlokoa-hlokoa seo re ka 
bang le sona haeba re batla ho tseba Molimo. Re tla se bitsa 
sebopeho sa bosafeleng. 

 
b. Ho beha likelello tsa rona linthong tsa bosafeleng ho re atametsa 

ho Rabosafeleng. Kahoo, Paulosi o re laela ho beha mehopolo ea 
rona linthong tsa bosafeleng (Bak 3:1, 2; le 2 Bakr 4:18). 

c. Ke ntho e hlollang haholo ho elelloa kamoo re atametseng Molimo 
ka teng ka ho ba le sebopeho sa bosafeleng. Re ka khona ho phela 
le Kreste leholimong hajoale (bala Bak 3:1; 1 Bakr 15:48; Bae 1:3; 
Bae 2:6; le Jn 14:3). 

 
1) Ho latela Mangolo, re tsositsoe le Kreste ‘me re behiloe le eena 

Maholimong. Hona ha oa lokela ho re makatsa kaha re tseba 
hore bophelo bo sa feleng (leholimo) ke ho tseba (ho lula le) 
Molimo (bala Jn 17:3). 

 
2) Ha re na khona ho atamela ho Molimo ho feta ho lula le eena. 

Hona ke ho atamela hoo re ka ho fumanang. 

Notes - 

 
 

 
 

Ho 1 Bakr 13 sebopeho sa bosafeleng ke sebopeho sa tumelo (ka tumelo re 
tseba Molimo: Bah 11:6; Bae 3:9, 10), ts’epo le lerato. 

 
Ke sebopeho sa mofuta o fe seo o nang le sona? Na ke sebopeho sa lefats’e se 
shebanang le meputso ea lefats’e lee? Kapa ke sebopeho sa bosafeleng se 
shebanang le meputso ea bosafeleng, le lintho tsa moshoelella? 

 
G. Qetello. 

 
1. Ha re ntse re tsamaea leeto (tsela) la ho tseba Molimo, kamano ea rona 

e tsoellapele ho hola hape le hape. 
 

a. Karolong ea Temoho, rea tseba hore Kreste oa Phela. Kreste o 
leholimong, ‘me rona re lefats’eng, empa re ka ba le kamano le 
Eena. 

 
b. Karolong ea Limelo, re tseba hore Kreste o phela ka ho rona.  o 

leholimong, empa ka Moea oa Hae, o phela ka ho rona, ‘me rona 
ka ho Eena. 

 
c. Karolong ea Liketso, re tseba hore Kreste o sebetsa ka rona. o 

ntse a phela lefats’eng ka kamano ea hae le batho ba Hae. 
 

d. Karolong ea Libopeho, re tseba hore re phela le Kreste. Re 
fihletse sehlohlolo sa ho tseba Molimo. Re tloha hloahloeng ea 
lefats’e, ‘me re phela le Kreste maholimong. Re phela bophelo bo 
sa feleng ka ho tseba Molimo. 

Notes 2. Ho hola kamanong le Molimo ke ponahatso ea nyakallo. ‘Nete ke hore, 

hona ke sello sa pelo ea Mokreste e mong le e mong. 
 
 

 

Mohlomong, ha thuto ena e qetella, bohle re ka rapela thapelo ena: 
Molimo oa ka ke rata ho u tseba 
haholo. Ke hloka ho u tseba 
haholo. Ke tlameha ho u tseba 
haholo. 

Tse qetellang 
 
 

1J. Rodman Williams, Basic Christian Theology: Part One - class notes from 
Regent University course (Virginia Beach, VA: CBN University Media Center, 
1986). Tatellano le thello ea lintlha-kholo karolong ena ea thuto, li qotsitsoe 
lithutong tsa of Dr. Williams.  Li sebelisitsoe ka tumello. 

Notes - 

Notes - 

